
Moðreykur um Múhammeðstrú og djöfulsleikar í Miðausturlöndum. VIII: Átylluárásir, 

stríð og hryðjuverk 

Það er skelfilegt til þess að hugsa, að slík geðveiki, þ.e. að gera átylluárásir á eigin 

borgara eða vinaþjóðir, sé hvergi nærri ný af nálinni. Sömu aðferð var beitt til að leysa 

bæði fyrstu og aðra heimstyrjöldina úr læðingi og margsinnis beitt í Evrópu af 

„neðanjarðar-Nató,“ þ.e. Gladio hersveitunum (Operation Gladio). 

Hastings Ismay (1887-1965), hershöfðingi og fyrsti framkvæmdastjóri Nató, sagði eitt 

sinn, að bandalagið hefði verið stofnað í þeim tilgangi að frysta Rússa úti, halda 

Þjóðverjum niðri og tryggja stuðning Evrópuríkja við Bandaríkin. En honum láðist að 

geta þess, að Nató var líka stofnað í því skyni að tryggja, að borgararnir kysu rétt í 

lýðræðislegum kosningum. Bandaríkin og Nató eru eins og allir vita, verndarar 

lýðræðis og frelsis á jarðarkringlunni. Leynihersveitir Nató skyldu líka ræstar út, ef 

Rússar gerðu sig heimakomna í Evrópu. 

Stofnendum Nató  var ljóst, að hræðsla og óöryggi kalli á öryggi af yfirvalda hálfu. 

Aðgerðir Gladio, þ.e. ýmis konar hryðjuverk, sem útsendurum Rússa eða Araba var  

kennt um oft og tíðum, voru einmitt til þess fallin. Forseti Frakka, Charles de Gaulle 

(1890-1970), slapp, en forseta Ítala, Aldo Moro (1916-1978), var rænt og hann myrtur. 

Svissneski stjórnmálarýnirinn, Gianfranco Sanguietti (f. 1948), staðhæfði, þegar árið 

1980, að öllum tilþrifameiri hryðjuverkum væri ýmist fjarstýrt eða beinlínis unnin af 

leyniþjónustum ríkja vorra. 

Dennis Kucinich (f. 1946), sem var þingmaður á Alríkisþinginu í Washington í sextán ár, 

segir: „Ég var vitni að því, hvernig lygasögur (fabricated narratives) voru samdar til að 

leiða Bandaríkin til stríðs og sömuleiðis til að styðja stríðsbrölt í öðrum löndum.“ 

Það kemur varla nokkrum á óvart, að sögurnar snúast iðulega um árásir íslamskra 

hryðjuverkamanna, hvarvetna um heim. Stórkostlegasta lygasagan sagði frá 

gereyðingarvopnum Íraks. Saddam Hussein var nú orðinn ámóta ljótur karl og Osama 

bin Laden, og beið í ofvæni eftir að gereyða veröldinni. 

Bandaríska blaðamanninum og Gyðingnum, Carl Bernstein (f. 1944), ofbauð. Hann 

sagði á þessa leið: Við fórum í stríð við náunga, sem hafði nákvæmlega ekkert með 

9/11 að gera, þ.e. seinni árásina á tvíburaturnana. Það var einfaldlega yfirdrep og 

yfirvarp „Gyðinga meðal nýíhaldsmanna (neo-con), sem ætla sér að endurskapa 

heiminn.“  



Þess má og geta, hugmyndafræði nýíhaldsmanna á rætur að rekja til þýsk-bandaríska 

stjórnmálaheimspekingsins, Gyðingsins og fasistans, Leo Strauss (1899-1973), sem var 

lærisveinn úkraínska Gyðingsins og Síonistans, Le‘ev Jabotinsky (1880-1940). 

Hugmyndafræði hans lifir enn góðu lífi í Ísrael.  

Kunnasti nemandi Leós er líklega Henry (Heinz) Alfred Kissinger (1923-2023), kennari 

Klaus Martin Schwab (f. 1938), forstjóra Alheimsefnahagsráðsins. Annar nemandi, 

kunnur fyrir mótun heimsvaldsstefnu Bandaríkjanna á nýrri öld (New American 

Century), var Paul Wolfowitz (f. 1943). Elliot Abrams (f. 1948), utanríkismálaerindreki 

nokkurra bandarískra forseta, bakhjarl Benjamin Netanyahu, kemur úr sama 

sauðahúsi. 

Hershöfðinginn Wesley Kanne Clark (f. 1944) skýrði frá því, árið 2007, að honum hefði 

verið kynnt áætlun Hermálaráðuneytisins (Pentagon) um að leggja undir sig sjö ríki á 

fimm árum: Írak, Sýrland, Líbanon, Líbíu, Sómalíu, Súdan og Íran. 

Árið 2013 kom Íslamska  ríki Íraks og Sýrlands fram á sjónarsviðið - eða ISIS (Islamic 

State in Iraq and Syria) eins og þetta hugarfóstursríki er kallað í daglegu tali. (Stundum 

er líka talað um ISIL – Islamic State in Iraq and the Levant). Þetta eru hersveitir 

íslamskra málaliða, upphaflega nátengdar Alkæda, undir forystu Osama bin Laden. Ein 

deild þeirra gengur undir nafninu Jabhat al Nusrah. 

ISIS var stofnað af Mossad og CIA með dyggum stuðningi Pakistana, Ísraela, og Sádí-

Araba. Tyrkir sáu að töluverðu leyti um þjálfun þessara málaliða. Sumir þeirra koma úr 

röðum vestrænna herja. Tilgangurinn er að grafa undan stjórnum Sýrlands og Íraks.  

 Sjónarspilið hafði og hefur enn þann tilgang að ljósta veröldina með óþverrahætti, svo 

réttlætt yrðu afskipti Bandaríkjanna og Nató. Yfirlýstur tilgangur yrði að stöðva ISIS, en 

eiginlegur sá, sem fram kom í stríðsáætlun þeirri, sem fyrr er frá greint. 

ISIS virðist nú gengið í endurnýjun lífdaganna, eftir að andspyrnuhreyfingin í Írak tók 

upp á því að gera árásir á bandarískar herstöðvar í landinu í kjölfar stríðsins á Gaza. 

Sýrlandsher og Rússar sendu, að því að talið er, um 25.000 þeirra inn í eilífðina á 

sínum tíma, en 10.000 þeirra „gufuðu upp.“ Tyrkir skutu skjólshúsi yfir nokkur 

hundruð þeirra.  

Það er ekki ólíklegt að ISIS láti nú til sín taka undir bandarískri vernd í Vestur-Írak og 

undir leiðsögn nýja kalífans, Abdullah Qaardash (f. 1967). Þeir láta einnig að sér kveða 

í Sýrlandi. Þjálfunarbúðir ISIS eru m.a. í Houran-dalnum, sem teygir sig frá 



landamærunum við Sádí-Arabíu til Efrat fljótsins. Leiðtogi Hisbolla, Hassan Nasrallah, 

hefur bent á viðleitni Vesturlanda til að endurnýja ISIS hulduherinn. 

„Markaðsetning“ hryðjuverka ISIS er fjórþætt; handhófsdráp og rán á konum í Írak og 

Sýrlandi; eyðilegging og þjófnaður sögulegra verðmæta; afhöfðun hjálparliðsmanna 

og blaðamanna – venjulega sviðsett; hryðjuverk í Evrópu, þar sem blandað er saman 

veruleika og sjónhverfingum. 

Það er beinlínis grátbroslegt, að Ísraelsmenn skuli reka sjúkrahús fyrir þennan 

óþjóðalýð á herteknu svæðum Palestínu og með velþóknun Jórdana. 

Utanríkisleyniþjónusta Ísraels, Mossad, var stofnuð með fulltingi MI6 og CIA. Þýskir 

nasistar lögðu sitt af mörkum. Yitzhak Shamir (1915-2012), sem síðar varð forseti 

Ísraels, var leiðtogi þeirrar deildar í Mossad, sem skipulagði leynilögreglu Írans, Savak. 

M.a. voru kenndar pyndingar með hjálp þýskra nasista.  

Síðar tók deildin að sér svipað verkefni í Kongó, þ.e. þjálfuðu leynilögreglu Mobotu 

Sese Seko (1930-1997). Því má svo við bæta, að forsætisráðherra Ísraels, Golda Meir 

(1898-1978), hafði náið samband við Idi Amin (1925-2003), einræðisherra Uganda. 

Yitzhak var ekki allur, þar sem hann var séður. Hann lagði einnig lið einveldinu á 

Formósu (Taiwan) og aðstoðaði öfgamanninn, Meir (Martin David) Kahane (1932-

1990), við að stofna hryðjuverkasveitina, „Varnarsveit Gyðinga“ (Jewish Defense 

League), í Nýju Jórvík.  

Afrek Yitzhak eru þó ekki upptalin. Hann og Mossad skipulögðu árásir á sendinefndir 

Ráðstjórnarríkjanna og sendiráð Palestínu, og stóðu jafnframt fyrir áróðursherferðum 

í Ráðstjórnarríkjunum fyrir innflutningi Gyðinga til Ísrael. 

Mossad lét einnig að sér kveða í Ródesíu (Rhodesia – Zimbawe) og Suður-Aríku. Ísrael 

fjármagnaði rannsóknir tvö hundruð vísindamann undir forystu einkalæknis forsetans, 

Pieter Botha (2016-2006), að nafni Wouter Basson (1950), með það fyrir augum að 

skapa veiru, sem einungis sýkti Araba og blökkumenn.  

Þessi heiðursmaður, Wouter, gekk undir gælunafninu „Mengele Suður-Afríku“ og 

læknir dauðans. Mossad tók einnig þátt í stofnun sérstakra stjórnsýslusvæða fyrir 

blökkumenn (bantustan), sem urðu fyrirmynd að Gaza. Gaza er stundum kallað 

stærsta „fangelsi“ veröldinni, eftir að fangabúðir Bandaríkjamanna fyrir u.þ.b. 1.2 

milljónir þýska stríðsfanga voru lagðar niður. Þeir hírðust reyndar undir berum himni. 



Yithak og Mossad létu ekki sitja við svo búið. Þeir seldu einræðisherra Gvatemala 

(Guatemala) vopn og elfdu leynilögreglu hans. Frumbyggjar voru reknir í samyrkjubú 

eða kibbútsa. Þar var komið fyrir njósnabúnaði til að hafa með þeim eftirlit. 

Einræðisherrann, Efrain Rios Montt (1926-2018), lét myrða um fjórðung milljónar 

frumbyggja. Fyrrnefndur Elliott Abrams hafði veg og vanda af samvinnu Ísraels og 

Bandaríkjanna um þetta verkefni. 

Samvinna milli Síonista í Ísrael og Úkraínu stendur enn með fullum blóma. Úkraínski 

auðvaldurinn (oligarch), Gyðingurinn, Ihor Kolomoisky (f. 1963), fjármagnaði t.d. 

hersveitir, sem réðust gegn rússneskumælandi íbúum í Donbass, og tók þátt í að 

steypa – ásamt CIA, Nató og Evrópusambandinu – löglega kjörinni stjórn Úkraínu 

2014. 

Ihor, sem einnig hefur ríkisfang í Ísrael og á Kýpur, fjármagnaði trúbróður sinn, 

Volodomyr Zelensky (1978), á valdastól í Úkraínu. Það var hins vegar fyrrverandi 

ráðherra í stjórn Ariel Sharon, Refuznik Natan Sharansky (f. 1948), sem skipulagði 

stuðningfundi með Volodomyr og málsmetandi Gyðingum í veröldinni, bakhjörlum 

hins unga forseta. 

Niðurlag:  

Heimsveldi deila og drottna. Það hafa þau ævinlega gert, jafnvel þau lýðræðislegu. 

Það er margt, sem bendir til þess, að kosnir stjórnmálamenn séu meira eða minna til 

sýnis, eins konar ásjóna. Þá, sem tögl og haldir hafa, er að finna á bak við tjöldin.  

Huliðsstjórnin hefur í mismiklum mæli hreðjatak á ríkisvaldinu eins og t.d. átök 

nokkurra forseta Bandaríkjanna við ofurefli stofnanna hennar ber vitni um. Þeir hafa 

venjulega verið myrtir eða bolað út fyrir hliðarlínu.  

Leyniþjónustan er trúlega ein af mikilvægustu stofnunum huliðsstjórnarinnar. Hún 

stundar undirróður, uppreisnir, morð og alls konar óhæfuverk. Hluta starfsemi sinnar 

fjármagnar hún við glæpastarfsemi á borð við eiturlyfjasölu.  

James Jesus Angleton (1917-1987), sem var yfirmaður gagnnjósnadeildar Bandarísku 

leyniþjónustunnar (CIA) á árunum 1954-1974, sagði: „Blekking er hugarástand og 

hugur ríkisvaldsins. Í huganum  býr blekkingin. Hún er sál ríkisvaldsins.“ 

Lyndon Bains Johnson (1908-1973), kallaði leyniþjónustu sína; „fjárans morðfyrirtæki.“ 

Það er hún reyndar, en ákúran kemur úr hörðustu átt, því það leikur enginn 

skynsamlegur vafi á því, að þessi annálaði stríðsfursti tók þátt í morði CIA á John 

Fitzgerald Kennedy (f. 1917) 1963. 



John F. var mjög í nöp við þessa samkeppnisstjórn CIA og ógnarleg völd hennar. Hann 

hafði hugsað sér að skerða völd leyniþjónustunnar verulega, en var drepinn, áður en 

að því kom. 

Innanríkis- og utanríkisstefna huliðsstjórnarinnar er samþætt. Raunar er um að ræða 

huliðsstjórn alls hins vestræna heims, sem nú hefur greinilega sýnt andlit sitt með 

stofnun Alheimsefnahagsráðsins (World Economic Forum) og umtalsverðri stjórn á 

Sameinuðu þjóðunum. Tilburðir til alheimsstjórnar og ofurstjórnar almennings eru 

greinilegir. Þess má geta, að Katrín Jakobsdóttir er handgengin báðum, og íslenska 

ríkisstjórnin fylgir stefnu hvorra tveggju. 

Eftir aðra heimstyrjöldina tóku Bandaríkjamenn forystuna í vestrænni 

heimsvaldastefnu. Evrópusambandið og Nató, sem Íslendingum er tamt að kalla 

„Varnarbandalag vestrænna ríkja,“ samkvæmt kennisetningum Kristilega 

jafnaðarmannaflokksins, sem öðrum flokkum fremur hefur stutt heimsvaldastefnu 

Bandaríkjanna.  

Það er skiljanlega á fárra vitorði, að eitt hlutverka Nató sé að gæta þess, að 

lýðræðisþjóðir Vesturlanda kjósi rétt og hegði sér í samræmi við rétttrúnaðinn. Sú 

deild Nató, hræðslu- og hryðjuverkadeildin, er kennd við Gladio.  

Skelfdu fólki er auðvelt að veita taumhald. Því voru samdar sögur um tvær 

megingrýlur; Rússa- og Araba. Fólki var talin um það trú í fjölmiðlum, ýmist í eigu 

leyniþjónustnanna eða í náinni samvinnu við þær, að oss stafaði ógn og skelfing af 

„kommúmisma“ og Múhammeðstrú.  

„Ljóti karlinn“ í Rússlandi er um þessar mundir Valdimar Putin (f. 1952) og ljóti karl 

Múhammeðstrúarmanna var Saddam Hussein (1937-2006) eða bandaríski 

leyniþjónustumaðurinn, Osama bin Laden (1957-2022). Nú heitir hann trúlega barasta 

„Hamas.“ 

Deng Xiaoping (1904-1997), forystumaður Kínverja, sagði eitt sinn, að litur kattarins 

skipti engu máli, meðan hann dræpi mýs. Sama má um leyniþjónusturnar segja. Það 

má einu gilda, hvaða guð menn tilbiðja; Karl Marx, Valdimar Lenin, Jesú Krist, 

Muhammad eða Jahve, meðan þeim má beita í þágu málstaðarins, stríðsátaka, bæði í 

eiginlegum og óeiginlegum skilningi. 

Huliðsstjórn Bandaríkjanna og Vesturlanda er skipuð gráðugum auðjöfrum, sem aldrei 

fá nóg af fjármunum og völdum. Adolf Hitler og þýska þjóðin skildi þetta í þaula. Adolf 

kallar þá hýenur: 



„Hvaða gildi hefur lýðræðis- eða alræðiríki (authoritarian) fyrir þessar alþjóðlegu 

hýenur. Þeim er slétt sama. Áhugi þeirra snýst um eitt atriði: viltu láta féfletta þig? Já 

eða nei? Ertu nóg heimskur til að ljúka ekki upp munni, meðan á því stendur? Já eða 

nei? Sýni lýðræðið slíka heimsku, er það gott. En lýsti alræðisríkið yfir andspyrnu og 

lýsi yfir, að arðrán verði ekki lengur liðið, er það slæmt.“ (Þýtt úr ensku, frumútgáfu 

hafði ég ekki við hendina.) 

Hið nýja tilbrigði heimsveldisstefnu Bandaríkjanna, „Áætlun um nýja bandaríska öld“ 

(A Project for a New American Centure), er runnið undan rifjum svokallaðra 

nýíhaldsmanna (neo-conservative) í Bandaríkjunum. Um hana segir kanadíski 

hagfræðiprófessorinn, Michel Chossudovsky (f. 1946):  

„Það vakir ekki fyrir nýíhaldsmönnum að „sigra í stríðinu“ heldur sundra fullvalda 

þjóðríkjum, ganga af menningu þeirra dauðri sem og ættjarðarást (national identity), 

lítilsvirða grundvallargildi og mannréttindi. 

Herkænskan er í því fólgin að leysa úr læðingi stjórnmálalegan og félagslegan 

glundroða, kollsteypa þjóðarhagnum, leggja undir sig auðævi þeirra og auðlindir, rýra 

gervallann hnöttinn, þar með taldir bandarísku átthagarnir. 

Vopnabúrið hefur að geyma gereyðingarvopn, leynilegar njósnaaðgerðir, áróður og 

„öflug „efnahagslyf.“ Mér er orða vant við lýsingu á glæpum Bandaríkjanna og Nató.“  

Það eru viðsjár miklar í veröldinni. Þær skýrast af ofangreindri stefnu. Og eins og allir 

ættu að vita stendur yfir stríð Bandaríkjanna, Ísraels og Nató í Úkraínu og í Palestínu. 

Bandaríkjamenn gæla við þá hugmynd að beita kjarnavopnum eins og í Nagasaki og 

Hirosima. Látum því Fidel Castro hafa síðasta orðið (2010): 

„Bandaríkin munu tapa stríði með hefðbundnum vopnum og kjarnorkustríð er engum 

valkostur. Hins vegar myndi kjarnorkustyrjöld óhjákvæmilega breiðast til heimsins alls. 

Hliðartjón í kjarnorkustyrjöld yrði mannkyn allt.  

Látum oss sýna það hugrekki að lýsa yfir, að allt, sem gagnist við stríðsrekstur, 

hefðbundin vopn og kjarnorkuvopn, verði látin hverfa.“ 

